
ՖԻՆԱՆՍՆԵՐԻ ՆԱԽԱՐԱՐ
ՊԱՐՈՆ ՎԱՀԵ ՀՈՎՀԱՆՆԻՍՅԱՆԻՆ

պատճեն՝ «ԲԻԳ ՀՈՄ» ՍՊԸ-ԻՆ
(ՀՎՀՀ 01313649, հասցե՝ ք. Երևան, Կուրղինյան փ.  շ. 21/2, բն. 43, info.elaqsi@inbox.ru)


«Բիգ Հոմ» ՍՊԸ-ին գնումների գործընթացին մասնակցելու իրավունք չունեցող մասնակիցների ցուցակում ներառելու որոշման վերաբերյալ


	Հարգելի՛ պարոն նախարար.

Հանրապետության նախագահի աշխատակազմը կենցաղային և տնտեսական ապրանքների ձեռքբերման նպատակով կազմակերպել է ՀՆԱ-ԷԱՃԱՊՁԲ-25/01 ծածկագրով գնման ընթացակարգ, որի շրջանակում գնահատող հանձնաժողովի 2024 թվականի դեկտեմբերի 27-ի թիվ 3 որոշմամբ գնման ընթացակարգի 2-րդ չափաբաժնում ընտրված մասնակից է ճանաչվել «Բիգ Հոմ» ՍՊԸ-ն:
Սույն թվականի հունվարի 9-ին բոլոր ընտրված մասնակիցներին, այդ թվում «Բիգ Հոմ» ՍՊԸ-ին, էլեկտրոնային աճուրդի համակարգի միջոցով ուղարկվել է պայմանագիր կնքելու մասին ծանուցում:
Ընտրված մասնակից «Բիգ Հոմ» ՍՊԸ-ն «Գնումների մասին» օրենքով նախատեսված ժամկետում չի ստորագրել և չի ներկայացրել պայմանագիրը, ինչպես նաև պայմանագրի և որակավորման ապահովումները:
Սույն թվականի հունվարի 20-ին հրավիրված հանձնաժողովի արտահերթ նիստում գնահատող հանձնաժողովը, հիմք ընդունելով «Գնումների մասին» օրենքի 36-րդ հոդվածի 3-րդ մասը, համարել է, որ «Բիգ Հոմ» ՍՊԸ-ն զրկվել է պայմանագիրը ստորագրելու իրավունքից, ուստի որոշել է «Բիգ Հոմ» ՍՊԸ-ի հետ պայմանագիր չկնքել և 2-րդ չափաբաժինը հայտարարել չկայացած:
Ելնելով վերոգրյալից, ղեկավարվելով «Գնումների մասին» օրենքի 6-րդ հոդվածի 2-րդ մասով և հիմք ընդունելով «Գնումների մասին» օրենքի 6-րդ հոդվածի 1-ին մասի 6-րդ կետի «բ» ենթակետը, գտնում եմ, որ «Բիգ Հոմ» ՍՊԸ-ին (ՀՎՀՀ 01313649, հասցե՝ ք. Երևան, Կուրղինյան փ.  շ. 21/2, բն. 43) անհրաժեշտ է ներառել գնումների գործընթացին մասնակցելու իրավունք չունեցող մասնակիցների ցուցակում։
Միաժամանակ խնդրում եմ Ձեր հանձնարարականը համապատասխան ստորաբաժանմանը՝ էլեկտրոնային աճուրդի համակարգում ՀՆԱ-ԷԱՃԱՊՁԲ-25/01 ծածկագրով գնման ընթացակարգի 2-րդ չափաբաժնի կարգավիճակը դարձնել «Չկայացած»՝ աճուրդի մյուս չափաբաժինները ավարտին հասցնելու նպատակով:
Առդիր՝ 2 նիշք:

